
Cyfryngwyr
Cyflwyniad
Croesawodd y Gweinidog dros Gyfiawnder Cymdeithasol a Llywodraeth Leol bawb i’w gyfarfod cyntaf o’r Cyngor a chyflwynodd y papur yng nghyd-destun yr etholiad cyffredinol a’r newid oedd ar y gorwel.    

Roedd y Gweinidog yn gwerthfawrogi bod gan y sector bryderon am lefelau cyllido yn ystod yr hinsawdd economaidd bresennol.   Cydnabuwyd bod trafod yn hanfodol rhwng yr holl bartïon er mwyn sicrhau’r effeithlonrwydd gorau a defnydd cyfyngedig o adnoddau.  
Roedd y Gweinidog blaenorol dros Gyfiawnder Cymdeithasol a Llywodraeth Leol wedi ysgrifennu at gyd-aelodau yn y Cabinet ynghylch hybu’r Cod Ymarfer ar gyfer y Trydydd Sector.   Yn dilyn hyn, cynhaliwyd cyfarfodydd gyda’r Gwasanaethau Tân a’r Awdurdodau Lleol er mwyn tynnu sylw at bwysigrwydd y blaenoriaethau a roddwyd i’r materion cyfredol sy’n wynebu’r Trydydd Sector.   Mynegodd y sector bryder ynghylch sut gall Llywodraeth Cynulliad Cymru sicrhau bod Awdurdodau Lleol yn mabwysiadu’r dull newydd hwn o weithio.   Cadarnhaodd y Gweinidog mai ei ddull presennol o weithredu gydag awdurdodau lleol, mewn trafodaethau’n ymwneud â phatrymau gwaith effeithiol, oedd “mabwysiadu neu gyfiawnhau” pam fod y sefyllfa sydd ohoni’n cael ei hystyried yn fwy effeithiol. 
CAM GWEITHREDU – Y swyddogion i sicrhau bod Awdurdodau Lleol yn cael eu hatgoffa o’u hangen i drafod yn gynnar.   
1.        Dadansoddiad y Trydydd Sector o Bapur Llywodraeth Cynulliad Cymru a’r Trydydd Sector
Tynnodd WCVA sylw at y ffaith bod y sector yn annibynnol, yn anllywodraethol ac yn cael ei yrru gan werth, gydag unrhyw warged yn cael ei ailfuddsoddi.  Yn unol â’r ddogfen Trydydd Dimensiwn, gobeithir gweld gwell polisïau a chymunedau cryfach yn sgil gweithredu ei hargymhellion.   
2.
Papur ar y Cyd ar wella Gwasanaethau Cyhoeddus
Roedd y papur hwn yn manylu ynghylch ffyrdd posibl o ymateb i bob her ariannol, demograffig a chymdeithasol sy’n wynebu’r gwasanaethau cyhoeddus drwy gydgynhyrchu a chydgyflwyno.   

Cyflwynodd Michael Trickey yr wybodaeth ddiweddaraf i’r cyfarfod am Gynhadledd Gwasanaethau Cyhoeddus mis Chwefror a’r Rhaglen Effeithlonrwydd ac Arloesi ddilynol ar gyfer Cymru.  Roedd cydberchnogaeth gyda’r gwasanaethau cyhoeddus yn allweddol i gynllun y rhaglen a chynrychiolwyd y partneriaid cymdeithasol, yn cynnwys y Trydydd Sector, ar Fwrdd y Rhaglen.   Roedd y papur gan WCVA yn hynod berthnasol i lif gwaith y Rhaglen ar Fodelau Newydd ar gyfer Cyflwyno Gwasanaethau:   adlewyrchwyd cyfran helaeth o’r dadansoddiad ynddo gan y llif gwaith.  Fel y gwelwyd yn y papur, roedd llawer o enghreifftiau o arloesi i’w cael ledled Cymru.   Yr her oedd prif ffrydio arfer dda ledled y gwasanaethau cyhoeddus.    
CAM GWEITHREDU – y swyddogion i sicrhau bod y papur yn sail i lif gwaith y Modelau Newydd ar gyfer Cyflwyno Gwasanaeth ac adrodd yn ôl.   
Pwysleisiodd cynrychiolwyr y trydydd sector pa mor bwysig yw gwneud gwahaniaeth ar lawr gwlad i ddinasyddion, gan roi grym i’r difreintiedig, cynnwys y gymuned ac ailfeddwl am y broses gomisiynu.   Roedd angen dull mwy soffistigedig o weithio wrth werthuso cyrff a cheisiadau’r Trydydd Sector mewn perthynas â phenderfyniadau comisiynu a chyllido.  Roedd hyn yn cynnwys cymariaethau tebyg i debyg gyda darparwyr y sector cyhoeddus.   Roedd gwaith Gwerth Cymru’n bwysig yma. 
Ystyriwyd gwaith ataliol cynharach fel elfen hanfodol er mwyn osgoi pwysau anghynaladwy ar wasanaethau.  Roedd hon yn her arbennig i’r GIG ac i ofal cymdeithasol.  Cyflwynodd y swyddogion wybodaeth am rai o’r camau gweithredu oedd ar droed eisoes er mwyn rhoi sylw i’r her.    
CAM GWEITHREDU – Y swyddogion iechyd i adrodd yn ôl ar y gweithredu sydd eisoes ar droed mewn perthynas â’r cynlluniau Iechyd, Gofal Cymdeithasol a Lles. 
3. 
Cofnodion y Cyfarfod o Gyngor Partneriaeth y Trydydd Sector a gynhaliwyd ar 5ed Tachwedd 2009 

Cytunwyd ar y rhain gyda’r diwygiad a ganlyn: 
Nid oedd Naomi Brightmore yn cofio holi am wybodaeth gyllido am grantiau camddefnyddio sylweddau a gofynnodd am i’r cofnod hwn gael ei ddileu.  
Hefyd gofynnodd y sector am i’r cofnodion hynny fod ar gael cyn gynted ag y bo modd yn y dyfodol. 
CAM GWEITHREDU – Y swyddogion i ymchwilio
4.
Camau Gweithredu sy’n Codi
Cafwyd manylion am y cynnydd gyda’r rhain a chytunwyd ar y canlynol
CAM GWEITHREDU – Uned y Trydydd Sector i ddosbarthu’r data ystadegol a’r papur yn dilyn gwaith WEFO ar yr ymarfer mapio caffael/comisiynu.  
Mae’n bur debyg bod dryswch yn y sector ynghylch a yw’r gwaith a wnaed yn flaenorol gan y Gweithgor Cyflwyno Gwasanaethau Cyhoeddus ar Gynnwys Dinasyddion yn cael ei wneud erbyn hyn gan Raglen a Bwrdd newydd Cymru ar gyfer Effeithlonrwydd ac Arloesi (WEIPB) ac, os felly, sut gall y sector gyfrannu at y broses hon.   
CAM GWEITHREDU – Y swyddogion i ganfod a yw WEIPB wedi cymryd yr awenau gyda chylch gorchwyl a llif gwaith y Gweithgor ar gyfer Cynnwys Dinasyddion a Chyflwyno Gwasanaethau Cyhoeddus.   Os felly, cynghori’r sector hefyd ynghylch sut gall gyfrannu papur i’r Bwrdd ar weithio gyda phroses gyflwyno’r gwasanaethau cyhoeddus. 
Cafwyd pryderon a chwestiynau ynghylch goblygiadau’r mesur newydd ar gyfer yr iaith Gymraeg i’r sector. 
CAM GWEITHREDU – Y Gweinidog i ysgrifennu at y Gweinidog dros Dreftadaeth ynghylch goblygiadau’r mesur newydd ar gyfer yr iaith Gymraeg i’r sector.    
Holodd Catriona Williams am yr oedi gyda chyllid gan WEFO i elusen blant.   Gofynnodd y swyddogion iddi ddarparu gwybodaeth bellach am yr union fanylion a byddent yn codi’r mater gyda’u cydweithwyr yn WEFO.  
5.
Papurau i'w Nodi  

Ariannu’n Genedlaethol, Darparu’n Lleol (TSPC (10)05)
Adolygiad Old Bell o Batrymau Cyllido’r Trydydd Sector (TSPC (10)07)  
CAM GWEITHREDU – Awgrymodd y Gweinidog y dylai’r papur Ariannu’n Genedlaethol, Darparu’n Lleol a phapur Adolygiad Cyllido Old Bell gael eu hystyried fel eitemau ar yr agenda yn y dyfodol.     
Datblygiad Cynllun y Trydydd Sector (TSPC (10)06) 
Yn statudol, mae’n rhaid adolygu’r Cynllun Gwirfoddol/y Trydydd Sector yn ystod y flwyddyn wedi etholiad Cynulliad Cenedlaethol Cymru.   Nododd y sector yn adolygiad diwethaf y Cynllun, yn dilyn etholiad y Cynulliad yn 2006, bod gweithgor wedi’i sefydlu i’r diben hwn ac roedd hon yn cael ei hystyried fel ffordd dda ymlaen. 
CAM GWEITHREDU – Yr aelodau i gyflwyno sylwadau ac awgrymiadau ynghylch yr adolygiad sydd i’w gynnal o’r Cynllun i Uned y Trydydd Sector erbyn mis Gorffennaf 2010 ac wedi hynny byddai gweithgor yn cael ei sefydlu.  
Dyletswydd Diwylliant 
TSPC (10)09   
CAM GWEITHREDU – Y Gweinidog i ysgrifennu at y Gweinidog dros Dreftadaeth ynghylch y Ddyletswydd Diwylliant Statudol i Awdurdodau Lleol ac ynghylch sicrhau statws cyfartal i’r Iaith Gymraeg wrth gyflwyno gwasanaethau diwylliannol.   
Y Cyfarfod Nesaf 
Cynhelir y cyfarfod nesaf yng Nghaerdydd ddydd Iau 8fed Gorffennaf 2010.
